
 БАЙРАМАЛ, ТАДБИРАЛ 

КIудияб ВатIанияб 
рагъда Бергьенлъи 

босаралдаса 77 сон тIубай 
кIодо гьабун байрамиял 
тадбирал тIоритIана 9 ма-
ялъ районалда. 

Бищун аслияблъун бу
кIана ХIебда тIобитIараб 
рагъул гIахьалчагIи ракIалде 
щвезариялъул байрамияб 
митинг. КIиго соналъ пан
демия сабаблъун гIатIидго 
тIобитIизе рес ккечIеб Бер
гьенлъиялъул парадалъул  
чвахи хIайранаб ва гучаб 
букIана исана.  Гьелъул  
гIахьалчагIазул рекIел хIа
лалъ загьир гьабулеб букIана, 
пашманлъи жиндилъ бу
кIаниги,  киналго урхъараб 
байрам гьеб букIин. 

КIудияб ВатIанияб рагъул  
гIахьалчагIазул лъимал, лъи
малазул лъимал, гьезулги 
лъимал цо кьерда эхетун, жи
дерго бахIарчиял умумузул 
сураталгун, байрамияб ретIа
къайгун цолъун рукIана хвел 
гьечIезул къокъаялъулъ. 

ГIадатияблъун лъугьу
хъе, райадминистрациял
даса ва школалдаса рачIу
н е л  к ъ о к ъ а б и  ц о л ъ а н а 
Афгъан рагъда чIваразул 
па мятникалда цере. Гье
нир тIугьдулги лъун, ки
налго сверана МахIмуд Гьи
тIиновасул цIаралда бугеб 
хIухьбахъиялъул паркал
де. Байрамалъул аслияб 

тадбир тIобитIана гьениб 
КIудияб ВатIанияб рагъул 
гIахьалчагIазе бараб памят
никалда цебе. 

Байрамиял кIалъаялгун 
цере рахъана районалъул 
бетIер МухIамад ХIасанов, 

районалъул ветераназул 
Советалъул председатель 
МухIамадрасул АсхIабов, 
райбольницаялъул тохтир 
Чакар Ражабова, коммуни
стазул партиялъул предсе
датель Нажмудин ХIажиев, 

армиялде ахIизе гIурал гIо
лилазул рахъалдаса кIа
лъана ХIебда гьоркьохъеб 
школалъул 11 классалъул 
цIалдохъан НурмухIамад 
НурмухIамадов. 

 Нилъер умумуца ир
салъе  тараб нилъер цолъ
иги, ВатIан бокьиги, ба
х I а р ч и л ъ и г и ,  х I и н к ъ и 

гье чIолъиги нилъеда кIо
чене гьечIо. Гьеб жакъа 
цIакъ хIажат буго нилъер 
букIинеселъе гIоло, ян  абу
на МухIамад ХIасановас 
райадминистрациялъул ва 
райсобраниялъул рахъалда
сан Бергьенлъиялъул къо 
баркулаго. 

(Ахир 2-леб гьум.)

Донбассалда рагъулал 
лъугьабахъиназда аскIор ру
кIарал хъулухъцадахъал цIу
нун бихьизабураб хIинкъи
къай гьечIолъиялъухъ, да
гьал церегIан къояз, ДР
я лъул бетIер Сергей Ме
ликовас Ибрагьимхалил 
ХIа жиевасе «За заслуги пе

ред Республикой Дагестан» 
абураб орден сайгъат гьа
буна. Гьеб ккола нилъер рес
публикаялъул бищун тIа
дегIанаб шапакъат. 

ПатIимат 
ЖАМАЛУДИНОВА

Ирсилазул рекIелъ 
хутIила даим

 ШАПАКЪАТАЛ 

БахIарчилъи 
кIодо гьабуна
МачIадаса контракталъулаб хъулухъалъул сержант, 

Украинаялда унеб бугеб спецоперациялъул 
гIахьалчи Ибрагьимхалил ХIажиевас гьабураб бахIарчияб 
иш мус тахIикъаб буго реццалъе ва мисалалъе. 

(Байбихьи 1-себ гьум.)

КIочон течIо жакъа Ук
раинаялъул ракьалда унел 
ругел тункагIусиязул гIа
хьалчагIиги. Гьенив чIва
рав ХIотодаса МухIамад 
Ма  хIачев вихьизавун ву
кIа  на «БахIарчилъиялъул 
орденалъе». Инсул суратгун 
парадалда гIахьаллъарал 
гьесул васал МухIамад ва Му
хIамадрасул МахIачевазухъе 
кьуна районалъул бетIерас 
гьеб орден. 

Баркиялъул кIалъаял 
гьарулезулъ вукIана Ук
раи наялда унеб бугеб спец
операциялъул гIахьалчи Гьоо
риса Шарапудин Хиз роев. Гьес 
би цана жакъасеб къоялъги 
нилъер бахIарзал улкаялъул 
парахалъи цIу ниялъе эхетизе 
хIадур ру кIин ва жидерго 
тIадаб борч тIубалаго нилъер 
ва саз бихьизабулеб бугеб ба
хIарчилъиялъул.

Хадубккун, Юнармия
лъул ва лъималазул хоралъул 
церерахъиналъ жигараб бай
бихьи лъуна байрамияб кон
церталъе ва патриотикияб 
ахIвалхIал тIибитIизабуна 
райцентралда. Ра гъулаб те
матикаялда хIайранал це
рерахъинал рихьизаруна 
ХIебда садикалъул ва шко
лалъул гьитIичаз. Мадания
талъул отделалъул гьунар
чагIаз хIадурараб концерталда 
цере рахъана Сакинат ГIу
марова, ГIарип ГIарипов, 
Муслимат ХIажиева. Берцин 
гьабуна байрам ТIидиб ва 
ХIебда искусствоялъул шко
лазул цIалдохъабазул цере
рахъиназги. 

Райцентралда гуребги щи
баб росулъги тIо ритIула са
найил байрамиял тадбирал. 
Бищун гьитIиналдаса чIа
хIиял росабазде щвезегIан 
щибаб росулъ хвел гьечIезул 
къокъабаз ва митингаз къа
лъун рукIана къватIал. Бер
гьенлъиялъул ирсилаз свин 
гьечIеб чирахълъун ккун 
ру  кIана жидерго умумузул 
цIаралгун суратал.    

КIудияб Бергьенлъия
лъул къоялде тIоритIарал 
тадбиразулъ цIакъ бер цинаб 
бакI ккураблъун  лъу гьана 7 
маялъ тIоби тIараб автомобилал 
ри ччай. Россиялъул ва Бер
гьен лъиялъул байрахъаз 
къа  чIарал  машинабазул 
къо  къаялъ райцентралдаса 
ГIу рада генералполковник 
М.Тан каевасул му зеялде цере 
щвезегIан свери бахъана. 
Гьенир гIахьаллъарал райо
налъул нухмалъулез му
зеялда цере гьаруна бар
киялъул кIалъаял, ракIалде 
щвезабуна МухIамад Тан
каевасул бахIарчияб гIумру
дул ва рагъулаб нух.  

ТI. МУХIАМАДОВ

МухIамад ва МухIамадрасул МахIачевал

КъахIиб тадбир

Украинаялда спецоперациялъул 
гIахьалчи Хизроев Ш.Х.

Ракьуб парад

Ирсилазул рекIелъ 
хутIила даим

89 маялда тIобитIана 
гьеб исанаги. Турниралда 
гIахьаллъана районалъул 
росабалъа 13 команда. Гьел 
ккола ГIасаб, ГIуриб, Гьолокь, 
Гьоор, Гъогъолъ, КъахIиб, 
Ругъелда, ТIасабакълъухъ, 
ТIелекь, ТIидиб, ТIогьохъ, 
ХIебда, ХIотода росабазул 
гIолилазул командаби.

Турнир рагьана райо
налъул бетIер МухIамад ХIа
сановас.  Гьес киналго спорт
сменазда ва балагьаразда 
бар кана Бергьенлъиялъул 
къо –9 май, гьарана хIаязулъ 
бергьенлъи ва икъбал. Бар
киялъул кIалъай гьа бу

на М.Танкаевасул гIа гар
лъиялъул рахъалдаса ХI.Хи
жаловас, районалъул ма
данияталъул, спорталъул ва 
гIолилазул ишазул от делалъул 
нухмалъулев ГI.ГIаб дул му
хIамадовас. Турниралда ди
ван гьабизе ахIун рукIана 
махщел бу гел судияби. Турнир 
рагьи ялъул тадбиралда спорт
сменазда цере рахъана ХIеб
да махщалил школалъул 
гьитIичал.

КIиго къоялъ халат ра
хъарал хIалуцарал хIаязул 
хIасилазда рекъон финалалде 
рорчIана ТIелекь, Гьоор, Гъо
гъолъ ва Гьолокь росабазул 

командаби.  Турниралда 
бергьенлъи босана ТIелекь 
росдал командаялъ, кIи
абилеб бакI щвана Гьоориб 
росдал командаялъе ва  лъаб
абилеб бакI –Гъагъа дерил 
командаялъе. Кидагосел гьеб 

турниралъул бергьенлъи 
кодоб букIараб Гьолокь рос дал 
командаялъе бакI щвечIолъи 
тамашалъун бу кIана киназего. 
Гьелъ батила балагьаразул 
цIакъ гъира балеб хIалалда 
арал гьел къецал.  

Турнир лъугIигун бер
гьаразеги призеразеги кьуна 
кубок, дипломал, медалал 
ва гIарцулал сайгъатал. 
Гьединго рихьизаруна тур
ниралъул бищун лъикIав 
игрокХIажимурад ХIу
сенхIажиев (ТIелекь), би
щун лъикIав гьужум гьа
булев МуртазгIали Юсупов 
(ТIелекь), бищун лъикIав 
защитник МухIамад Ис
рапилов (Гъогъолъ), би
щун лъикIав пас кьолев
ГIалимухIамад  ГIалиев 
(Гьо локь), бищун лъикIав 
бло кирующий Шамиль Ра
мазанов (Гьоор).

ГIаммаб къагIидаялъ 
босани, къецал ана гIу
цIадго ва балагьаразе гъи ра 
цIикIкIараб хIалал да. Со
налдаса соналде гьеб тур
ниралъул профессио налияб 
рахъ борхулеб букIин рех
солеб букIана балагьараз.

Давуд ДАВУДОВ

ГIахьаллъизе щваразул 
бищун цIикIкIун къадар 
бугеллъун рукIана волей
болалъул къецал.  Гьединго, 
рукIана батIибатIиял тай
пабазул къецалги.

Гъоркьа Бакълъухъ ро
сулъ тIобитIана жин дир ба
ракат щваяв ГIабдул гъа фурил 
МухIамад ракIалде щвея лъе 
волейболалъул тур нир.

Гьолокь росулъ тIоби
тIана МухIамадхIажи Му
хIамадов ракIалде щвеялъе 
волейболалъул хIаял.

Росдае мунпагIат  ва 
кIвар цIикIкIарал ругеллъун 
рукIарал росуцоял ракIалде 
щвеялъул мурадалда тIо
ритIана ТIогьохъ спортивиял 
къецалволейбол хIай, ре кери, 
кIанцIи, гиря борхи, канат 
цIай, чIорбутI ре чIчIи, суалал
жавабал ва гьел гурелги цо
гидал хIаял. Тад биралда 
лъикIал кIа лъаял гьаруна 
росдал имам ШехмухIамадов 
Абу ба карица ва херазул Со
ве та лъул председатель Му
хIа маднабиевас. Церера хъа
раз ахIана росуцоял ВатIан 

бо кьулел, гьелъие мутIигIал 
ва кирго мисалияллъун ру
кIине. Херазул Советалъул 
председателас цIалана Дон
бассалда ругел солдатазде 
гьабураб кечI ва насихIат. 

Къецазда бергьаразе ба
тIибатIиял шапакъатал 
кьу  раллъун рукIана райсо
веталъул депутат Ибрагьим 
ХIажиев, имам Абубакар 
ШехмухIамадов, бизнесмен 
МухIамад Юсупов ва цогидал.

ГIакълилаб рахъалъул 
спорталде гъира бугезе Гьоор
хьиндахъ росулъ тIоритIана 
шашкаби ва шахматал хIая
зул къецал.

Гьединго, 10 гIанасеб сон 
буго ГIидалъул байрамал да 
хурхун, Ругъелда кIалбиччан
къоялъ киналго районалъул 
росабазул имамзабиги, гIа
лимзабиги ахIун мажлис 
тIобитIулеб. Гьелъие кьучI 
лъуравлъун ккола Къелеса 
гIалимчи ГIусманхIажияв. 

Исанасеб тадбиралдаги 
г I а х ь а л л ъ а н а  г I е м е р а л 
имам  забиги, къелдерил ро 
сабалъа жамагIаталги.  Маж 

лис гIуцIараб букIана ГIус
манхIажиясул вас, хIафиз 
ХIамзат ракIалде щвеялъул 
мурадалда. Данделъиялда 
рорхана жакъасел къоязул 
кIвар бугел суалалги, бицана 
гIун бачIунеб гIелалъе тар
бия кьеялъул, гьединго, 
Ра  мазаналдаса хадуб инса
насул букIине кколеб хьва да
чIвадиялъул бицунел ра хъалги 
рехсана. 

Данделъи нухда бачана 
ругъелдисезул имам Аюб 
ЗайнулгIабидовас. Гьенирго 
къиматал сайгъатаздалъун 
кIодо гьаруна Рамазан мо
цIалъ тIоритIарал как би
тIун баялъул ва битIун каки 
чуриялъул конкурсазда бер
гьаралги, мажгитазде как де 
хьвадулел бищун гIи си нал 
лъималги, гьоркьоб течIо
го кIалккимоцIалъ маж ги
талде как базе аралги. Дан
делъиялдаса хадуб гIу цIун 
бу кIана бечедаб тепсия лъул 
столги. 

ГIидалъул байрам кIодо 
гьабиялде буссун, гIолилал 
сахаб гIумруялде куцалел, 
жамагIат цолъулел, вацлъи 
цIунулел гьединал тадбирал 
тIоритIи цIакъ лъикIаб гIа
датлъун лъугьун буго нилъер 
районалда гьал ахириял саназ.

ПатIимат 
ЖАМАЛУДИНОВА

ГIидалъул къоялде руссарал тадбирал
Араб анкьалъ тIолго районалъул росабалъ тIоритIана 

кIалбиччанкъоялъул байрамалде руссарал тадбирал.  
2-4 маялде щвезегIан батIи-батIиял спортивиял тайпабазул 
къецал гьаруна районалъул 15 росулъ- ХIотода, Ругъелда, 
Гъоркьа Бакълъухъ, Гъогъолъ, Гьолокь, Къваниб, МачIада, 
ТIелекь, ТIидиб, ТIогьохъ, ГьентIа, Гьоор-Хьиндахъ, 
КъахIиб, Датуна ва ЦIекIоб росабалъ.

М.Танкаевасул призалъе турнир
16 соналъ иргадал Шамил районалъул спорт бо-

кьулелщи назул ки набго кIвар буссинабулеб 
тадбирлъун буго нилъер ракь  цояв, рагъулав генерал-
полковник МухIамад Танкаев ракIалде щвезавиялъе волей-
бол хIаялъул турнир.

ТIогьохъ

Гьолокь

Къелеб мажлис

Бакълъухъ



БЕТIЕРАЙ 
РЕДАКТОРАЛЪУЛ 
ИШАЛ ТIУРАЛЕЙ 

Ï.Ш. МóхIàмàдîâà
òåë: 2-22-09
êîд: 887259

ÍÀÁÎÐ
М. ГьитIиномухIамадовалъул

ÄÈÇÀÉÍ - ÂÅÐÑÒÊÀ
Марьям ГIисаевалъул

Ãàçåòà ãIóöIàðàë: 
Мóíèöèïàëèÿá ãIóöIè 

«Шàмèëüñêèй ðàйîíàëúóë» 
àдмèíèñòðàöèÿ 

Ó÷ðåдèòåëè: Àдмèíèñòðàöèÿ 
мóíèöèïàëüíîãî îáðàçîâàíèÿ 

«Шàмèëüñêèй ðàйîí»

ÁàòIè-áàòIèÿë ñîíàçдà ãàçåòà 
êúâàòIèáå áà÷Ióíåá áóêIàíà

“ÖIèÿá êàíëúè” âà 
“ÁàãIàðàá öIâà”

àáóðàë öIàðàçдà ãúîðêü.

Ãàçåòà хIàдóð ãüàáóíà
ðåдàêöèÿëúóë

êîмïüþòåðàëúóë öåхàëдà

Ãàçåòà êüàáóíà ÄÐÿëúóë
мèëëèÿá ïîëèòèêàÿëúóë, 

èíôîðмàöèÿëúóë âà
êúâàòIèñåë áóхüåíàçóë

мèíèñòåðñòâîÿëúóë
“ÃÓÏ  ÐÃÆÒ”
òèïîãðàôèÿëдà;

Ïåòð-I êúâàòI, 61
Òèðàæ - 1000
Èíдåêñ 51368

Газета зарегистрирована 
Федеральной службой 

по надзору в сфере 
связи, информационных 
технологий и массовых 

коммуникаций (Управление 
Роскомнадзора по РД)  

Регистр. номер 
ПИ ¹ТУ05-00440

Ãðàôèêàëдà ðåêúîí ïå÷àòàëдå 
êüóðàá çàмàí 16.00

ÕIàêúèêúàòàëдà ïå÷àòàëдå 
êüóðàá çàмàí 16.00

Ðåдàêöèÿëúóë ïèêðó êèдàãî 
ãóðî ãàçåòàëдà ðàхúàðàë 
мàêúà ëà  áà çóë àâòîðàçóë 
ïèêðóãóí дàíдå- êêîëåá. 

Мàêúàëàáàçдà ðè хüè çàðóðàë 
хIóæà áàçóë, öIàðàçóë, 
òàðèхàçóë âà öîãèдàë-

ãè áàÿíà çóë æàâàá êüîëà 
ãüåçóë àâòî ðàç. Ãüåдèíàë 

мàòåðèàëàë ãàçåòàëдà 
ðàхúóëà,

ãüåçèå îáùåñòâåííîñòàëú
êúèмàò êüåçåëúóí.
Íèæåð ýëåêòðîíèÿá
ïî÷òàÿëúóë àдðåñ: 

gazeta.yedinstvo@mail.ru

Èçдàòåëàñóë âà ðåдàêöèÿëúóë 
àдðåñ: 

ÐÎÑÑÈß, Ðåñïóáëèêà 
Äàãåñòàí, Шàмèë ðàйîí, 

ÕIåáдà ðîñó
Èмàм Шàмèëèë êúâàòI 50

ЖАВАБИЯВ СЕКРЕТАРЬ 
П.Гь. Жамалудинова

КОРРЕСПОНДЕНТАЛ 

Д.Давудов
ТI. МухIамадов

РЕДКОЛЛЕГИЯ: 
П. ГьитIинова, 
М. Гъазалиев, 
Ш. Абакаров,
М. ГъазимухIамадов. 

ЦОЛЪИ СПОРТ

ХIебда лъималазул спортивияб школалъул (ДЮСШ) 
директор ГьитIихIма Ибрагьимовасул жигарчилъ-

иялдалъун, 6 маялъ нилъер районалъул цIар рагIарал спор-
тсменаз спортшколалда куцалелщиналгун гьабуна дандчIвай.

Тадбиралде ахIун рукIана МахIачхъ алаялда ХIамид 
ХIамидовасул цIаралда бугеб спортшколалъул тренер, спор
талъул мастер МухIамад Дибиров, Европаялъул ва дунялалъул 
чемпионатазул чанцIулго призер, олимпиадаялъул гIа хьалчи 
ГIали Шабанов, гIолилал спорт сменазда гьоркьов Россиялъул 
чемпион Асадула Ибрагьимов, дунялалъул чемпионаталъул 
призер, олимпиялъул хIаязул гIахьалчи МухIамадхIажи 
Нуров, халкъазда гьоркьосеб классалъул спорталъул мастер, 
чанго турниразда бергьенлъи босарав МухIамад ХIажиев, 
гIолилазда гьоркьов дунялалъулго чемпион МухIамад Иман
шапиев ва цогидал.

Лъималазулгун пайдаяб гарачIвари гьабун хадуб, гьабуна 
цадахъаб тренировка, рихьизаруна мастерклассал, спортсме
наз гIисинаб гIелалъе бикьана жидерго хIалбихьи ва малъана 
приемал.

 Гьадинал дандчIваял ва мастерклассал чара гьечIого 
хIажат рукIуна лъималазе. ЦIар рагIарал спортсменазулгун 
бухьен гьаби цIакъ лъикI буго. ТIадчIун тренировкаби гьару
рал лъималазе рахине щолеб борхалъиялъул, росизе бегьулел 
бергьенлъабазул берда цебе бугеб мисаллъун руго гьел. Гьезда
са хIал бахун, гъира бан, гIисиназулги рахъине руго гIемерал 
чемпионал ва машгьурал смортсменал, ян абуна ГьитIихIма 
Ибрагьимовас.

ДандчIваялъул ахиралда ДЮСШ ялъул  директорас кIудияб 
баркала загьир гьабуна, замана батун, гIун бачIунеб гIелалъе 
малъахъваял гьаризе щварав тренерасе ва чемпионазе.

НИЖЕР МУХБИР

Командабазул дандчIваялда бищун къуватаздаса рукIарал 
Москваялъул гIужихъаби нахътун, тIоцебесеб бакI щвана 
Дагъистаналъул командаялъе. Бергьенлъи босараб команда 
гIуцIун букIана 3 чIорбутIчагIаздаса. Меседил медалал роса
раздаса кIигоял ккола ни лъер районалдаса ТIелекь росулъа 
Му хIамадгIариф Мирзаев ва ТIогьохъа МухIамадкъасум 
ИмангIалиев. Гьел кIиялго ккола нилъер районалъул чIор
бутI речIчIиялъе ругьун гьариялъул «АсСафра» клубалда 
куцалеллъун.

Щивасе батIа гьабулеб къецалдаги кIиабилеб бакI щвана 
блоказул гьабураб 3D чIорбутI речIчIиялъулъ ТIогьохъа 
МухIамадкъасум ИмангIалиевасе.

Баркула районцоязда лъикIал хIаси лал. Жеги гIемерлъайги 
бергьенлъабазе мустахIикълъарал гьединал тадбирал.

ПатIимат ЖАМАЛУДИНОВА 

 МЧС ИНФОРМИРУЕТ

Операция «Отдых — 2022»
 В целях стабилизации обстановки с пожарами, а также 

в соответствии с планом основных мероприятий отделения 
надзорной деятельности и профилактической работы №17 по 
Шамильскому, Хунзахскому, Тляратинскому, Цунтинскому 
районам и Бежтинскому участку УНД и ПР ГУ МЧС России 
по Республике Дагестан с 01 апреля по 01 сентября 2022 
года проводится надзорно – профилактическая операция под 
условным названием «Отдых – 2022».

В период данной операции будут проведены надзорные 
и профилактические мероприятия, направленные на 
повышение пожарной безопасности на объектах отдыха и 
оздоровления детей, в том числе плановые (внеплановые) 
проверки за противопожарным состоянием оздоровительных 
учреждений с привлечением заинтересованных организаций.

Информируя об изложенном, необходимо руководителям 
детских спортивнооздоровительных учреждений и руково
дителям объектов отдыха граждан:

1.Провести профилактический осмотр и ремонт элект
рических сетей и электрооборудования;

2.Организовать и провести обучение обслуживающего 
персонала объектов отдыха и оздоровления детей, учреждений 
мерам пожарной безопасности, действиям в случае возник
новения пожара;

3.Поручить лицам, ответственным за пожарную безо пасность 
объектов отдыха и оздоровления детей, разработать графики 
проведения практических тренировок по отработке планов 
эвакуации людей. Предусмотреть проведение практических 

занятий по отработке действий обслуживающего персонала 
и учащихся образовательных учреждений при эвакуации из 
здания в случае возникновения пожара один раз в месяц;

4.Рассмотреть вопрос создания формирований добровольной 
пожарной охраны на объектах отдыха и оздоровления детей, 
находящихся за пределами нормативного радиуса выезда 
подразделений государственной противопожарной службы;

5.Провести плановые профилактические осмотры и 
ремонтные работы систем автоматической противопожарной 
защиты;

6.Обеспечить безопасность людей в зданиях путем приве
дения в надлежащее состояние путей эвакуации;

7.Объекты с ночным и круглосуточным пребыванием 
людей обеспечить аварийным освещением, электрическими 
фонарями;

8.Очистить чердачные и подвальные помещения, пути 
эвакуации и территории от сгораемых материалов и мусора, 
двери на чердаки и в подвальные помещения содержать зак
рытыми на замки. На прилегающих территориях запретить 
сжигание отходов;

9.Организовать проверку систем внутреннего и наружного 
противопожарного водоснабжения.

При обнаружении пожара или задымления сообщите в 
пожарную охрану по номеру «101» или «112»!

Главный государственный инспектор Шамильского района
по пожарному надзору Мурад Гамзатов

Машгьурал спортсменазул малъа-хъваял

ЧIорбутI речIчIиялъулъ 
бергьенлъаби

Къо банагIан Дагъистаналда машгьурлъулел ругел 
миллиял спорталъул тайпабаздасан ккола чIорбутI 
речIчIиялъул къецал. Севастополь шагьаралда 5-7 маялъ 
тIоритIана Россиялъул кубокалъул чIорбутIалдаса гIужилго 
речIчIиялъул «3D Archery» турниралъул 1-себ этап.

КвегIиса ИмангIалиев, бакьулъ Мирзаев


